
ᑐᓂᔭᐅᔪᑦ ᐅᕗᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ:  ᐃᓱᒪᓕᐅᓂᕐᒧᑦ: X ᐊᑐᓕᖁᔭᐅᔪᑦ: 

 

ᐱᔾᔪᑎᖓ: ᐅᖓᕙᕆᐊᖅᑕᐅᓂᖏᑦ ᒪᓕᒋᐊᓕᓐᓂᒃ ᐃᖃᓗᒃᑕᐅᖃᓯᐅᑎᔪᓄᑦ ᐱᕈᓕᓵᖅᑐᓄᑦ ᐊᐅᐸᖅᑐᓄᑦ 

ᐃᖃᓗᓐᓄᑦ (Sebastes mentella ᐊᒻᒪ Sebastes fasciatus) ᐅᑭᐅᖅᑕᖅᑐᒥᑦ ᑭᖑᑉᐸᕋᓱᒃᑯᕕᒻᒧᑦ 

ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ ᐊᒻᒪ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᒫᔾᔨ 31, 2023-ᒧᑦ. 
 

 

ᐅᑭᐅᖅᑕᖅᑐᒥᑦ ᑭᖑᑉᐸᐃᑦ (Pandalus borealis) ᐳᑭᓕᒃ ᑭᖑᑉᐸᐃᑦ (Pandalus montagui) 
 

 

 
ᐊᐅᐸᖅᑐᖅ ᐃᖃᓗᒃ (Sebastes mentella ᐊᒻᒪ S. fasciatus) 

 

ᖃᓄᐃᓕᐅᕐᓂᐅᓯᒪᔪᑦ 
 

ᒪᕐᕉᒃ ᑭᖑᑉᐸᐃᑦ ᐊᔾᔨᒌᙱᑦᑑᒃ (P. borealis ᐊᒻᒪ P. montagui) ᐱᑕᖃᐅᖅᑐᑦ ᐅᑭᐅᖅᑕᖅᑐᒥᑦ 

ᑭᖑᑉᐸᕋᓱᐊᕐᓂᐅᔪᓂᒃ ᑕᐅᕙᓂ ᕿᑭᖅᑖᓘᑉ ᐃᑭᕋᓴᖓᓂ ᐊᒻᒪ ᑲᓇᓐᓇᖓᓂ ᓱᓪᓗᐊᓗᒻᒥᑦ. ᑖᓐᓇ 

ᐃᖃᓗᒐᓱᐊᕐᓂᐅᔪᖅ ᐊᐅᓚᑕᐅᔪᖅ ᒪᓕᑦᓱᑎᒃ ᒪᕐᕉᓐᓂᒃ ᐃᖃᓗᒐᑦᓴᓂᒃ ᖃᐅᔨᓴᕐᓂᐅᔪᓂᒃ ᐃᓂᐅᔪᓂᒃ, 

ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ (WAZ) ᐊᒻᒪ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ (EAZ) 

(ᐃᓚᒍᑕᖓ 1). 

 

ᐅᑐᐱᕆ 2020-ᒥᑦ, ᑭᒡᒐᖅᑐᐃᔨᐅᔪᑦ ᑕᕆᐅᕐᒥᑦ ᐅᑭᐅᖅᑕᖅᑐᒥᑦ ᑭᙳᑉᐸᓕᕆᔩᑦ ᐅᖃᐅᓯᖃᓚᐅᖅᑐᑦ ᐊᒥᓱᓂᑦ 

ᐱᕈᓕᓵᖅᑐᓂᒃ ᐊᐅᐸᖅᑐᓂᒃ ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᔪᓂᒃ ᑕᐃᑲᓂ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ 

ᐃᓂᖓᓂ (ᕿᑭᖅᑖᓗᑉ ᐃᑭᕋᓴᖓ ᐱᖓᓐᓇᖅ) ᐊᒻᒪ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ ᐃᓂᖓ (SFA) 4 

ᑕᐃᒪᐃᓕᖓᓂᖓᓄᑦ ᐅᖓᓯᓪᓕᒋᐊᕆᐊᖃᓲᖑᒻᒪᑕ ᒪᓕᑦᑕᐅᖁᔭᐅᔪᓂᑦ ᓚᐃᓴᓐᓯᒥᒃ (COL). 

ᑖᒃᑯᐊ ᒪᓕᒋᐊᓖᑦ ᑕᐃᒪᐃᑎᑦᑎᕗᑦ ᐅᒥᐊᕐᔪᐊᑦ ᐊᓯᔾᔩᕆᐊᓕᒃ ᐃᖃᓗᒐᓱᕝᕕᒋᔭᖏᓐᓂᒃ ᐊᑦᑎᓂᖅᐹᒥᑦ 10 

ᐃᒫᓂ ᒪᐃᔪᓂᒃ ᐃᖅᑲᖓᓃᑦᑐᑦ ᐃᖃᓗᐃᑦ ᐃᖃᓗᒃᑕᐅᖃᓯᐅᑎᔪᑦ (ᐊᐅᐸᖅᑐᑦ ᐃᖃᓗᐃᑦ ᐱᖃᓯᐅᑎᓗᒋᑦ) 

ᐅᓂᐊᖅᑎᓪᓗᒋᑦ ᖄᖏᐅᑎᑉᐸᑦ ᐋᖅᑭᑦᓯᒪᕙᒌᖅᑐᒥᑦ (ᐊᖏᓂᖅᓴᖅ 2.5 ᐳᓴᓐᒥᒃ ᐅᖁᒪᐃᓐᓂᒃᑯᑦ 

ᑭᖑᑉᐸᖅᑕᐅᔪᓂᒃ, ᐅᕝᕙᓘᓐᓃᑦ 100 ᑭᓗᒍᓛᒻ) (ᐃᓚᒍᑕᖓ 2). ᒫᓐᓇᐅᔪᖅ ᒪᑐᐃᖓᔪᖃᙱᑦᑐᖅ 

ᐊᐅᐸᖅᑐᓂᒃ ᐃᖃᓗᒐᓱᐊᖃᑦᑕᖅᑐᓂᒃ ᑕᕝᕙᓂ ᐃᓂᐅᔪᒥᑦ. ᐊᐅᐸᖅᑐᓂᒃ ᐃᖃᓗᒐᓱᕝᕕᒃ ᓄᐊᔅᐅᐊᔅᑦ 

ᐊᑦᓛᓐᑎᒃ ᐃᖃᓗᒐᓱᐊᖅᑏᑦ ᑲᑐᔾᔨᖃᑎᒌᖏᑦ (NAFO) ᐃᓂᖓ ᐊᕕᑦᓯᒪᔪᖅ 2 + ᐊᕕᑦᓯᒪᓂᖓ 3K 

ᐊᖏᕈᑎᒃᑰᖅᓯᒪᔪᑦ ᑕᐃᒪᙵᓂ 1997-ᒥᑦ. 

 

ᐅᑭᐊᒃᓵᖓᓂ 2020, ᐃᖃᓗᓕᕆᕝᕕᒃ ᐅᓂᒃᑳᓚᐅᖅᑐᖅ ᑖᒃᑯᐊ ᐊᓯᐊᓅᖔᖃᑦᑕᕆᐊᖃᕐᓂᖏᑦ 

ᐊᑐᖅᑕᐅᒐᔪᓚᐅᖅᑐᖅ ᑖᕙᓂ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᐊᒻᒪ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ 

ᐃᓂᖓᓂ 4 ᑲᔪᓯᓂᖃᑦᓯᐊᓚᐅᖅᑐᖅ ᑭᖑᑉᐸᓐᓂᐅᖃᑦᑕᖅᑐᒥᑦ, ᑮᓇᐅᔾᔭᓴᕐᓂᕐᒧᑦ ᐃᓱᒫᓘᑕᐅᓪᓗᑎᒃ 

ᑕᕆᐅᕐᒥᑦ ᑭᖑᑉᐸᕋᓱᐊᖅᑐᓄᑦ. ᐱᑕᖃᖃᑦᑕᕐᓂᖓ ᐊᒥᓱᓂᒃ ᐱᕈᓕᓵᖅᑐᓂᒃ ᐊᐅᐸᖅᑐᓂᒃ ᐃᖃᓗᓐᓂᒃ 

ᐃᖃᓗᒃᑕᐅᖃᓯᐅᑎᔪᓂᒃ ᑐᐊᕕᕐᓇᑑᓂᕋᖅᑕᐅᓚᐅᖅᑐᖅ ᐊᒻᒪ ᑕᐃᒪᐃᒐᔪᙱᑦᑑᒐᓗᐊᑦ. ᐊᐅᓚᑦᓯᔩᑦ 

ᑲᒪᒋᐊᖃᕐᓂᖏᑦ ᐅᓚᕕᓴᑦᑕᐅᓂᖏᓐᓄᑦ ᑭᖑᑉᐸᓐᓂᐊᕐᓂᐅᔪᒥᑦ ᑐᐊᕕᕐᓇᓚᐅᖅᑐᖅ ᐃᖃᓗᒐᓱᓐᓂᕐᒧᑦ 

ᐱᕕᖃᕐᓂᐅᔪᖅ ᐃᓱᓕᓕᓚᐅᕐᒪᑦ ᓯᑯᓗ ᖃᓄᐃᓕᖓᓕᕐᓂᖓᓄᑦ. ᐊᒥᓱᕐᔪᐊᖑᓂᖏᑦ ᐊᐅᐸᖅᑐᑦ ᐃᖃᓗᐃᑦ 

ᐃᖃᓗᒃᑕᐅᖃᓯᐅᑎᔪᓂᒃ ᑲᔪᓯᓯᒪᔪᖅ 2021-22-ᒧᑦ ᐃᖃᓗᒐᓱᓐᓂᕐᒧᑦ ᑐᙵᕕᖃᕐᓗᑎᒃ ᐱᓕᕆᕝᕕᒻᒥᑦ 

ᐅᓂᒃᑳᓕᐊᓂᒃ ᐊᒻᒪ ᓂᕆᐅᒋᔭᐅᔪᖅ ᑲᔪᓰᓐᓇᕐᓂᐊᕐᓂᖓᓂ 2022-23-ᒥᑦ. 

 

ᓄᕕᐱᕆ 2020-ᒥᑦ, ᐱᓕᕆᕝᕕᒃ ᑐᓴᕈᒪᓚᐅᖅᑐᑦ ᐃᖃᓗᓕᕆᔨᓂᒃ ᐊᒻᒪ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ (NWMB) ᐊᒻᒪ ᓄᓇᕕᒻᒥ ᑕᕆᐅᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ (NMRWB) 

ᐃᖅᑲᓇᐃᔭᖅᑎᖏᓐᓂᒃ ᐊᐅᓚᑦᑎᓂᐅᑲᐃᓐᓇᕐᓂᐊᖅᑐᒥᑦ ᑲᒪᓂᕐᒧᑦ ᐊᒥᓱᓂᒃ ᐊᐅᐸᖅᑐᓂᒃ ᐃᖃᓗᓐᓂᒃ 

ᐃᖃᓗᒃᑕᐅᖃᓯᐅᑎᔪᓂᒃ ᐃᖃᓗᒐᓱᐊᖅᑏᑦ ᐊᓂᒍᐃᔪᓐᓇᖁᓪᓗᒋᑦ ᐊᒥᐊᒃᑯᖓᓂ 2020-21 

ᑭᖑᑉᐸᕋᓱᐊᕐᓂᕐᒧᑦ, ᐃᓱᒪᒋᖃᓯᐅᑎᓗᒍ ᐊᑦᑐᐃᓂᐅᑐᐃᓐᓇᕆᐊᓕᒃ ᐊᐅᐸᖅᑐᓄᒃ ᐃᖃᓗᓐᓄᑦ 

ᐃᖃᓗᒐᑦᓴᓂᑦ. ᐊᑐᑲᐃᓐᓇᕐᓂᐊᖅᑐᒥᑦ ᐋᖅᑭᑦᓯᓂᕐᒥᑦ ᐊᑐᖅᑕᐅᓂᐊᓚᐅᖅᑑᒐᓗᐊᖅ ᐃᖃᓗᒐᓱᐊᕐᓂᕐᒧᑦ 

ᐱᓕᕆᓂᕐᒧᑦ ᐃᖃᓗᒐᓱᐊᖅᑎᓄᑦ ᐊᑦᑐᖅᑕᐅᓯᒪᔪᓂᒃ ᐃᓂᓂᑦ ᓯᕗᓂᑦᓴᒥᑦ ᐊᐅᐸᖅᑐᓂᒃ ᐃᖃᓗᓐᓂᒃ 

ᐃᖃᓗᒃᑕᐅᖃᓯᐅᑎᓗᐊᖅᑕᐃᓕᒪᑎᑦᓯᓂᕐᒧᑦ. ᐱᓕᕆᕝᕕᐅᔪᖅ ᐃᓱᒪᑦᓴᖅᓯᐅᓚᐅᖅᑐᖅ ᐃᖃᓗᒐᓱᐊᕐᓂᐅᔪᒥᑦ 

ᐊᑐᖅᑕᐅᔪᓂᒃ ᐅᖃᖃᑎᖃᖅᓱᑎᒃ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓄᓇᕕᒻᒥ ᑕᕆᐅᕐᒥᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) 

ᖃᐅᔨᓴᕐᓂᕐᒧᑦ.  
 

ᓄᕕᐱᕆᐅᑉ ᓄᙳᖏᓐᓂ, ᑕᕆᐅᕐᒥᑦ ᑭᖑᑉᐸᕐᓄᑦ ᒪᓕᑦᑕᐅᖁᔭᐅᔪᑦ ᓚᐃᓴᓐᓰᑦ ᐋᖅᑭᒋᐊᖅᑕᐅᓚᐅᖅᑐᑦ 

ᐅᒥᐊᕐᔪᐊᑦ ᐅᖓᓯᓪᓕᒋᐊᖃᖅᑐᑎᒃ 5 ᐃᒫᓂ ᒪᐃᔪᓂᒃ ᑲᑎᓪᓗᒋᑦ ᐃᖃᓗᒃᑕᐅᖃᓯᐅᑎᔪᑦ ᐊᐅᐸᖅᑐᓂᒃ 

ᐃᖃᓗᓐᓂᒃ ᓯᕗᓂᐊᒍᑦ ᐱᖓᓲᔪᖅᑐᓄᑦ ᐊᒧᔭᐅᔪᓂᒃ ᖄᖏᐅᑎᑉᐸᑦ 10 ᐳᓴᓐᒥᒃ ᐅᖁᒪᐃᓐᓂᖓᓄᑦ 

ᑲᑎᓪᓗᒋᑦ ᑭᖑᑉᐸᖅᑕᐅᔪᓂᒃ (ᐃᓚᒍᑕᖓ 2). ᑖᓐᓇ ᐊᑐᖅᑕᐅᔪᖅ ᐱᕕᖃᖅᑎᑦᑎᒐᔭᖅᑐᖅ ᐊᒥᓲᓂᖅᓴᓂᒃ 

ᐊᐅᐸᖅᑐᓂᒃ ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᔪᓂᒃ ᐊᒻᒪ ᐊᓯᐊᓅᖔᕆᐊᖃᙱᓐᓂᖅᓴᐅᓕᕐᓗᑎᒃ. ᑖᓐᓇ 

ᐊᑐᓚᐅᑲᓐᓂᐊᖅᑐᖅ ᐊᖏᖅᑕᐅᓚᐅᖅᑐᖅ ᐱᓇᓱᐊᕈᓯᕐᓄᑦ 8-ᓄᑦ (ᓄᕕᐱᕆ 26, 2020-ᒥᑦ, ᔭᓐᓄᐊᕆ 

21, 2021-ᒧᑦ). ᖃᓄᐃᓕᖓᓕᕐᓂᖓ ᐊᑲᐅᙱᓕᐅᕈᑕᐅᔪᖅ 2021-ᒧᑦ, ᐊᑐᓚᐅᑲᓐᓂᐊᖅᑐᖅ 

ᐊᖏᖅᑕᐅᓕᓚᐅᖅᑐᖅ ᒪᕐᕈᒃᑲᓐᓃᓐᓄᑦ 8 ᐱᓇᓱᐊᕈᓯᕐᓄᑦ (ᒪᐃ 28, 2021-ᒥᑦ ᔪᓚᐃ 23, 2021-ᒧᑦ ᐊᒻᒪ 

ᔪᓚᐃ 30, 2021-ᒥᑦ ᓯᑎᐱᕆ 24, 2021-ᒧᑦ) ᑲᔪᓯᓂᖃᑦᓯᐊᖁᓪᓗᒍ ᐃᖃᓗᒐᓱᐊᕐᓂᐅᔪᖅ. ᑭᖑᓪᓕᕐᒥᑦ, 

ᐅᖓᕙᕆᐊᖅᓯᒪᔪᖅ ᐊᑐᓚᐅᑲᓐᓂᐊᖅᑐᖅ ᐊᖏᖅᑕᐅᓚᐅᖅᑐᖅ ᓯᑎᐱᕆ 25, 2021-ᒥᑦ ᐊᕐᕌᒎᑉ 

ᐊᒥᐊᒃᑯᖓᓄᑦ (ᓯᑎᐱᕆ 25, 2021-ᒥᑦ ᑎᓯᐱᕆ 31, 2021-ᒧᑦ). 

 

ᑖᓐᓇ ᑐᕌᖅᑕᐅᓇᓱᐊᖅᑐᖅ, ᐱᓕᕆᔾᔪᓯᖅ ᑭᓪᓕᖃᖅᑎᑕᐅᓚᐅᖅᑐᖅ ᑖᕙᓂ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ 

ᐃᓂᖓᓂ 4 ᐊᒻᒪ ᕿᑭᖅᑖᓗᑉ ᐃᑭᕋᓴᖓᓂ ᐱᖓᓐᓇᖓᓂ ᐊᐅᓚᑦᓯᓂᐅᔪᓂᒃ ᓄᕕᐱᕆᒥᑦ. ᒪᐃ 

ᓄᙳᖏᓐᓂᒃ, ᐊᖏᓂᖓ ᐊᖏᓪᓕᒋᐊᖅᑕᐅᓚᐅᖅᑕᖅ ᐃᓚᓕᐅᑎᓪᓗᓂ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ 

ᐃᓂᖓᓂ 5. ᓄᓇᕗᒻᒥᑦ ᐊᒻᒪ ᓄᓇᕕᒻᒥᑦ ᓴᓂᕐᕙᑦᑕᐅᓯᒪᔪᑦ ᑎᒍᒥᐊᖅᑏᑦ 

ᖄᖏᐅᑎᑐᐃᓐᓇᕆᐊᖃᖅᑎᓪᓗᒋᑦ ᕿᑭᖅᑖᓗᑉ ᐃᑭᕋᓴᖓᑕ ᐱᖓᓐᓇᖓᓂ ᐊᒻᒪ ᓄᓇᕗᑦ/ᓄᓇᕕᒃ 

ᑲᓇᓐᓇᖓᓂ ᐊᐅᑦᓯᓂᐅᔪᓂᒃ ᑕᕝᕙᓂᑦᓴᐃᓐᓇᖅ, ᐅᖓᕙᕆᐊᖅᑕᐅᓂᖓ ᑖᑦᓱᒪᖓ ᐊᑐᑲᐃᓐᓇᖅᑐᒥᑦ 

ᓄᓇᕗᑦ / ᓄᓇᕕᒃ ᑲᓇᓐᓇᖓᓂ ᑕᐃᒪᐃᒋᐊᖃᓚᐅᖅᑐᖅ ᐊᐅᓚᑦᓯᓂᐅᔪᒥᑦ.  

ᐃᐳᕈ 2022-ᒥᑦ, ᐃᖃᓗᒐᓱᑦᑏᑦ, ᐃᓗᑐᓂᖓᓄᑦ ᐃᖅᑲᓇᐃᔭᖅᑏᑦ ᑕᐃᑲᙵᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂᒃ ᐊᒻᒪ ᓄᓇᕕᒻᒥ ᑕᕆᐅᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ 

ᒪᕐᕈᐃᖅᓱᖅᑐᑎᒃ ᑲᑎᓚᐅᖅᑐᑦ ᐅᖃᖃᑎᒌᓂᕐᒧᑦ ᑲᔪᓯᔪᒥᑦ ᐱᓕᕆᐊᖑᔪᒥᑦ ᐊᒻᒪ ᑐᓴᐅᒪᑎᑦᑎᓂᕐᒧᑦ. 

ᒫᓐᓇᕈᓘᓚᐅᖅᑐᖅ ᓄᐊᑕᐅᓯᒪᔪᑦ ᑐᑭᓯᒋᐊᕈᑎᑦᓴᓂᑦ (ᐃᓚᒍᑕᖓ 3) ᓇᓗᓇᐃᖅᓯᒪᔪᖅ ᐊᑯᓐᓂᖅᓱᖅᑐᒥᑦ 

ᐊᐅᐸᖅᑐᓂᒃ ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᓯᒪᔪᑦ 1.3 ᐳᓴᓐᒥᒃ ᐊᒻᒪ ᓄᐊᑕᐅᓯᒪᔪᑦ ᑐᑭᓯᒋᐊᕈᑎᑦᓴᑦ ᐃᑲᔪᖅᓱᖅᑐᑦ 

ᖃᓄᐃᓕᖓᓕᕆᐊᑦᓴᖓᓂ ᓂᕆᐅᓇᙱᑦᑐᒥᑦ ᐊᑐᖅᑕᐅᖃᑦᑕᖅᑐᓂᒃ. ᒫᓐᓇᐅᔪᖅ, ᐃᑲᔪᖅᓱᖅᑕᐅᔪᑦ ᐃᖃᓗᓕᕆᔨᓂᒃ 

ᐱᑕᖃᕈᓐᓃᖅᑎᑦᓯᕚᓪᓕᓂᕐᒧᑦ ᐊᒻᒪ ᓇᐅᑦᑎᖅᓱᕐᓂᕐᒧᑦ ᐊᑐᖅᑕᐅᔪᓂᒃ ᒫᓐᓇ ᑕᐃᑰᓇ 5.3.24 ᐊᑐᓚᐅᑲᑦᑐᖅ 

ᐃᓱᒪᓕᐅᓂᕐᒧᑦ. 
 

ᖃᐅᔨᓴᕐᓂᕐᒧᑦ ᐅᖃᐅᔾᔪᖅᑕᐅᓂᖅ 
 

ᐊᐅᐸᖅᑐᑦ ᐃᖃᓗᐃᑦ ᐃᓛᓐᓂᒃᑯᑦ ᐅᓄᖅᓯᕚᓪᓕᓲᑦ, ᓴᖅᑭᔮᖅᑎᑕᐅᔪᖅ ᒥᑭᔪᒻᒪᕆᓐᓄᑦ ᑕᒪᕐᒥᑲᓴᑦ ᐊᕐᕌᒍᓂᑦ 

ᐃᓛᓐᓂᓚᐅᓱᖓᕐᓗ ᐊᖏᔪᒻᒪᕆᒻᒥᑦ ᐊᕐᕌᒍᓂᑦ ᖁᓕᓂᑦ ᐅᖓᓯᒌᒍᓐᓇᖅᑐᓂᑦ. 

ᑖᒃᑯᐊ ᐅᖓᓯᑦᑑᓂᕆᔭᖏᑦ ᐅᓄᕐᓂᖏᓐᓄᑦ ᐱᕙᓪᓕᐊᓂᐅᔪᑦ ᐱᒻᒪᕆᐅᔪᑦ ᐅᓄᕐᓂᖏᓐᓄᑦ 

ᐊᑯᓂᐅᔪᒃᑯᑦ. 

 

ᐊᐅᐸᖅᑐᑦ ᐃᖃᓗᐃᑦ ᐊᒻᒪ ᐅᑭᐅᖅᑕᖅᑐᒥᑦ ᑭᖑᑉᐸᐃᑦ ᑕᕝᕙᓂᑦᓴᐃᓐᓈᖅᑎᓪᓗᒋᑦ ᐊᕙᑎᓂᒃ, 

ᓴᙱᓂᖅᐹᖑᔪᖅ ᖃᐅᔨᓂᕐᒥᑦ ᐃᖃᓗᒃᑕᐅᖃᓯᐅᑎᔪᓂᒃ ᓈᓴᐅᑎᖏᓐᓄᑦ ᐊᓯᖏᓐᓂᒃ ᐃᖃᓗᒐᓱᓐᓂᐅᔪᓂᒃ 

ᓂᕈᐊᕐᓇᙱᑦᑐᓂᒃ ᐃᖃᓗᒐᓲᑎᓕᓐᓂᒃ ᓲᕐᓗ ᐅᑭᐅᖅᑕᖅᑐᒥᑦ ᑭᖑᑉᐸᕐᓂᒃ. ᐊᐅᐸᖅᑐᑦ ᐃᖃᓗᐃᑦ 

ᐃᖃᓗᒃᑕᐅᖃᓯᐅᑎᔪᑦ ᐃᓚᖃᑐᐃᓐᓇᕆᐊᓖᑦ ᒪᕐᕉᓐᓂᒃ ᐱᖓᓱᓂᓘᓐᓃᑦ ᐆᒪᔪᓂᑦ (ᐃᓂᖓ ᐱᔾᔪᑕᐅᓪᓗᓂ) 

ᐃᓛᒃᑰᖓᑎᑕᐅᙱᑦᑐᓂᒃ ᐃᖃᓗᓕᕆᓂᕐᒧᑦ ᐅᓂᒃᑳᓕᐊᓂᒃ ᐅᕝᕙᓘᓐᓃᑦ ᐃᖃᓗᒐᑦᓴᓂᑦ ᖃᐅᔨᓴᕐᓂᕐᒧᑦ 

ᐱᔾᔪᑕᐅᔪᓂᒃ. ᐊᒥᓲᓂᖏᑦ ᐊᑐᓂ ᐊᐅᐸᖅᑐᑦ ᐃᖃᓗᐃᑦ ᐆᒪᔪᐃᑦ ᐃᖃᓗᒃᑕᐅᖃᓯᐅᑎᔪᓂᒃ ᐊᓯᔾᔨᓲᖅ 

ᓇᒦᓐᓂᖏᓐᓄᑦ ᓴᓂᒧᑦ. 

 

ᑭᖑᓪᓕᖅᐹᒥᑦ ᖃᐅᔨᓴᖅᑕᐅᓂᖏᑦ ᐊᐅᐸᖅᑐᑦ ᐃᖃᓗᐃᑦ ᐃᖃᓗᒐᑦᓴᐃᑦ ᑕᐃᑲᓂ ᐊᑦᓛᓐᑎᒃ 

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 2 + ᐊᕕᑦᓯᒪᔪᖅ 3K 2016-ᒦᓚᐅᖅᑐᖅ. 

ᖃᐅᔨᓴᕐᓂᕐᒧᑦ ᖃᐅᔨᔭᐅᓂᑰᔪᑦ ᑕᑯᒃᓴᐅᑎᑦᓯᓚᐅᖅᑐᑦ ᐊᐅᐸᖅᑐᑦ ᐃᖃᓗᐃᑦ ᐅᖁᒪᐃᓐᓂᖏᑦ 

ᐊᖏᓪᓕᒋᐊᕐᔪᐊᓚᐅᖅᑐᖅ 2003-ᒥᑦ 2010-ᒧᑦ ᐊᒻᒪ ᐅᖃᒪᐃᓐᓂᖓ 2010-2015-ᒥᑦ 

ᐊᕝᕙᓪᓗᐊᕆᓚᐅᖅᑕᖓ ᓯᕗᓂᐊᒍᑦ (1978-1990) ᖁᑦᑎᓐᓂᖏᓐᓄᑦ. 2016-ᒥᑦ ᖃᐅᔨᓴᕐᓂᐅᔪᖅ 

ᑕᑯᑦᓴᐅᑎᑦᓯᓚᐅᖅᑐᖅ ᐊᐅᐸᖅᑐᑦ ᐃᖃᓗᐃᑦ ᐱᔭᐅᕙᓪᓕᐊᓂᖏᑦ ᑕᐃᒪᙵᓂ 2000-ᒥᑦ 

ᖃᑦᓯᓂᖅᓴᐅᓚᐅᖅᑐᖅ ᐊᑯᓂᐅᔪᒥᑦ ᐊᑯᓐᓂᖅᓱᖅᑐᒥᑦ, ᖁᑦᓯᓂᖅᐹᖑᓚᐅᖅᑐᖅ 2014-ᒥᑦ (ᐃᓚᒍᑕᖓ 4, 

ᐃᓚᒍᑕᖓ 5). 

 

ᒫᓐᓇᕈᓘᓚᐅᖅᑐᖅ ᖃᐅᔨᔭᐅᙵᖅᑐᑦ ᐊᒥᓱᓂᒃ ᐆᒪᔪᓂᒃ ᖃᐅᔨᓴᕐᓂᐅᔪᒥᑦ (ᐊᐅᐸᖅᑐᓄᑦ 

ᐃᖃᓗᓐᓄᑐᐊᖑᖏᑦᑐᖅ) ᑕᐃᑲᓂ ᐅᐊᓐᓇᖓᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 

2 + ᐊᕕᑦᓯᒪᔪᖅ 3K ᑕᑯᑦᓴᐅᑎᑦᓯᔪᑦ ᐅᓄᖅᓯᕚᓪᓕᕐᓂᖏᓐᓂᒃ ᐱᕈᓕᓵᖅᑐᑦ ᐊᐅᐸᖅᑐᑦ ᐃᖃᓗᐃᑦ ᑕᐃᑲᓂ 

2019-ᒥᑦ (2018-ᒦᑦᑐᑦᓴᐅᓚᐅᖅᑐᖅ), ᐊᓯᔾᔨᕐᓂᐅᓪᓗᓂᓗ ᑕᐃᒪᙵᓂ 2016-ᒥᑦ ᖃᐅᔨᓴᕐᓂᐅᔪᒥᑦ. 

 

ᒫᓐᓇᒫᖑᓚᐅᖅᑐᒥᑦ ᑲᑎᓪᓗᒋᑦ ᐅᖁᒪᐃᓐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᐊᐅᐸᖅᑐᓄᑦ ᐃᖃᓗᓐᓄᑦ 

ᐊᒥᓲᓂᖏᓐᓄᑦ ᑕᐃᑲᓂ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ ᐊᒻᒪ 

ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ, ᓇᓚᐅᑦᑖᕋᑦᓴᐅᙱᑦᑐᖅ ᐊᑦᑐᐃᓂᐅᔪᖅ ᐱᕈᓕᓵᖅᑐᓂᒃ ᐊᐅᐸᖅᑐᓂᒃ 

ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᔪᓂᒃ ᑕᕝᕙᓂ ᐃᓂᐅᔪᓂᒃ ᐅᓄᕐᓂᖏᓐᓄᑦ. ᐃᓚᒋᐊᕐᓗᒍ, 

ᖃᐅᔨᒪᔭᐅᙱᑦᑐᖅ ᓱᓕ ᒫᓐᓇᒫᖑᓚᐅᖅᑐᒥᑦ ᐊᖏᔫᑏᑦ ᑲᔪᓯᓂᐊᕐᒪᖔᑦ ᐊᑯᓂᐅᔪᒃᑯᑦ ᐅᓄᕐᓂᖏᓐᓄᑦ. 

ᐃᒪᕐᒥᐅᑕᓕᕆᔨᒃᑯᑦ – ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ ᑐᓂᓯᓯᒪᔪᑦ ᑐᑦᓯᕋᐅᑎᓂᒃ ᐱᓕᕆᔨᐅᖃᑎᖏᓐᓄᑦ 

ᕿᒥᕐᕈᔭᐅᓯᒪᔪᓂᒃ ᐃᖃᓗᒐᑦᓴᓂᒃ ᖃᐅᔨᓴᕐᓂᐅᔪᓂᒃ ᐊᐅᐸᖅᑐᓄᑦ ᐃᖃᓗᓐᓄᑦ ᑕᐃᑲᓂ ᐅᐊᓐᓇᖓᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 2 + ᐊᕕᑦᓯᒪᔪᖅ 3K ᐊᒻᒪ ᐊᒡᒍᑐᖅᓯᒪᓂᖓ 0 

(ᖄᖏᐅᑎᔪᖅ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ). 

 

ᐅᐱᕐᖓᑦᓵᖓᓂᒃ 2021-ᒥᑦ, ᖃᐅᔨᓴᕐᓂᖅᑕᖃᓚᐅᖅᑐᑦ ᐅᓂᐊᖃᑦᑕᕐᓂᖏᑕ ᐊᓯᔾᔨᖅᑕᐅᓂᖏᑦ 

ᐃᑲᔪᕋᔭᕐᒪᖔᖅ ᐊᒥᓲᓂᖏᓐᓂᒃ ᐊᐅᐸᖅᑐᓂᒃ ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᔪᓂᒃ. ᐱᔾᔪᑎᒋᔭᖓ 

ᐱᓕᕆᐊᑦᓴᐅᑉ ᖃᐅᔨᓴᕈᒪᓪᓗᑎᒃ ᐊᑑᑎᖃᕐᓂᖏᑦ ᐊᔾᔨᒌᙱᑦᑐᓂᑦ ᓄᐊᑦᒧᐊ ᐊᕕᑦᑐᖅᓯᒪᓂᖏᑦ 

ᐃᖃᓗᒃᑕᐅᖃᓯᐅᑎᓲᓂᒃ ᐱᕈᓕᓵᖅᑐᓂᒃ ᐊᐅᐸᖅᑐᓂᒃ ᐃᖃᓗᓐᓂᑦ. ᒪᕐᕉᒃ ᐆᑦᑑᑏᑦ 17 ᒥᓕᒦᑕᓂᒃ ᐊᒻᒪ 15 

ᒥᓕᒦᑕᓂᒃ ᐊᑐᓚᐅᖅᑐᑦ, ᑕᑯᖃᓯᐅᑎᓗᒍ ᐊᑐᖅᑐᑐᖃᕐᒥᑦ 22 ᒥᓕᒦᑕ ᐆᑦᑑᑎ ᐊᑐᖅᑕᐅᒐᔪᓲᖅ 

ᐃᖃᓗᒐᓱᐊᓕᕆᔨᓄᑦ. ᑖᓐᓇ ᐱᓕᕆᐊᑦᓴᖅ ᑲᔪᓯᑎᑕᐅᓚᐅᖅᑐᖅ ᑕᐃᑲᓂ ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ 

ᐃᓂᖏᓐᓂᑦ 4 ᐊᒻᒪ 5. ᖃᐅᔨᔭᐅᙳᖅᑐᑦ ᓇᓗᓇᐃᖅᓯᓚᐅᖅᑐᑦ ᒥᑭᓪᓕᒋᐊᖅᑕᐅᓂᖓ ᐃᓂᒋᔭᖓᓄᑦ 

ᐊᒥᓲᙱᓐᓂᖅᓴᐅᓚᐅᖅᑐᑦ ᐊᐅᐸᖅᑐᑦ ᐃᖃᓗᐃᑦ ᐃᖃᓗᒃᑕᐅᖃᓯᐅᑎᔪᑦ 28.37 ᐳᓴᓐᒥᑦ 17 ᒥᓕᒦᑕ 

ᐆᑦᑑᑎᓄᑦ ᐊᒻᒪ 18.69 ᐳᓴᓐᒥᑦ 15 ᒥᓕᒦᑕ ᐆᑦᑑᑎᓄᑦ.  
 

2022-ᒥᑦ, ᑕᕆᐅᕐᒥᑦ ᐱᓕᕆᓂᖓ ᑲᔪᓯᒍᒪᔪᑦ ᖄᒃᑲᓐᓂᐊᒍᑦ ᖃᐅᔨᓴᕐᓂᕐᒥᑦ ᐊᑐᕐᓗᑎᒃ ᖄᒃᑲᓐᓂᐊᒍᑦ 

ᐅᓂᐊᖅᑕᐅᓲᑦ ᐋᖅᑭᒋᐊᖅᑕᐅᓗᑎᒃ ᐃᒐᓛᖃᕐᓗᓂ ᐅᓂᐊᑦᓯᓲᖅ ᐊᐅᐸᖅᑐᑦ ᐃᖃᓗᐃᑦ ᐊᓂᖃᑦᑕᖁᓇᒋᑦ 

ᐊᒻᒪ ᐱᑕᖃᙱᓐᓂᖅᓴᐅᖁᓪᓗᒋᑦ ᐊᐅᐸᖅᑐᑦ ᐃᖃᓗᐃᑦ ᐃᖃᓗᒃᑕᐅᖃᓯᐅᑎᔪᓂᒃ, ᐊᑐᖅᑕᐅᑦᓯᐊᓲᖅ ᑖᓐᓇ 

ᐊᓯᖏᓐᓄᑦ ᑭᖑᑉᐸᕋᓱᐊᖅᑎᓄᑦ ᓄᓇᕐᔪᐊᓕᒫᒥᑦ. ᑎᑭᓪᓗᒍ ᐱᖓᓱᓄᑦ ᐅᒥᐊᕐᔪᐊᑦ ᐱᖃᑕᐅᓛᖅᑐᑦ 

ᐱᓕᕆᐊᑦᓴᒧᑦ ᐊᑐᓛᖅᑐᑦ ᐃᓪᓗᒌᓕᓐᓂᒃ ᐅᓂᐊᓲᓂᒃ, ᐊᑕᐅᓯᖅ ᐃᒐᓛᖃᕐᓗᓂ ᐊᒻᒪ ᐊᑕᐅᓯᖅ 

ᐃᒐᓛᖃᖏᓪᓗᓂ, ᐋᖅᑭᑦᓯᒪᓂᖏᓪᓗ ᐊᔾᔨᒌᓛᙱᑦᑐᑦ ᐃᒐᓛᒥᑦ ᓇᓗᓇᐃᖅᓯᓇᓱᐊᕐᓂᕐᒥᑦ 

ᐃᖃᓗᒃᑕᐅᖃᓯᐅᑎᔪᑦ ᖁᑦᑎᓐᓂᖏᑦ ᐊᑦᑎᓂᖅᓴᐅᓕᕈᓐᓇᕐᒪᖔᑦ ᒫᓐᓇᔪᖅ 1.3 ᐳᓴᓐᒥᒃ ᐊᑐᖅᑕᐅᙵᒃ 

2021-ᒥᑦ ᐃᖃᓗᒐᓱᐊᕐᓂᐅᔪᒥᑦ. ᐃᖃᓗᒐᓱᐊᕐᓇᐅᑎᓪᓗᒍ ᐃᖃᓗᒃᑕᐅᖃᓯᐅᑎᔪᑦ 

ᓇᐅᑦᑎᖅᓱᖅᑕᐅᑦᓯᐊᓚᖓᔪᖅ ᓱᓕ, ᐱᔭᕇᖅᑕᐅᓯᒪᓕᖅᑲᑦ ᑖᓐᓇ ᐆᑦᑑᑕᐅᔪᖅ ᐱᓕᕆᐊᑦᓴᖅ ᐅᓂᒃᑳᓕᐊᒥᑦ 

ᐊᑦᑐᐃᓂᕆᔭᖓᓂ ᐊᑐᕐᓂᕐᒥᑦ ᐃᒐᓛᓂᒃ ᐅᓂᐊᓲᓂᒃ ᒪᑦᑎᑦᑕᐅᑎᓂᒃ ᓴᖅᑭᑕᐅᓛᖅᑐᖅ ᑐᓂᔭᐅᓗᓂᓗ 

ᐱᓕᕆᕝᕕᒻᒧᑦ ᐃᑲᔪᕐᓂᕐᒧᑦ ᓯᕗᓂᑦᓴᒥᑦ ᐃᓱᒪᓕᐅᕆᓂᕐᒥᑦ ᐊᐅᐸᖅᑐᓂᒃ ᐃᖃᓗᓐᓂᒃ 

ᐃᖃᓗᒃᑕᐅᖃᓯᐅᑎᔪᓂᒃ.  
 

ᖄᒃᑲᓐᓂᐊᒍᑦ, ᓄᐊᑕᐅᓯᒪᔪᑐᖃᕐᓂᒃ ᖃᐅᔨᓴᕐᓂᕐᒥᑦ ᐊᐅᐸᖅᑐᓂᒃ ᐃᖃᓗᓐᓂᒃ ᐃᖃᓗᒃᑕᐅᖃᓯᐅᑎᔪᓂᒃ 

ᐅᑭᐅᖅᑕᖅᑐᒥᑦ ᑭᖑᑉᐸᕋᓱᐊᕐᓂᐅᔪᒥᑦ ᑲᔪᓯᑎᑕᐅᓚᐅᖅᑐᖅ ᑲᓇᑕᒥ ᑲᑐᔾᔨᖃᑎᒌᓄᑦ ᐆᒪᔪᕋᓛᓄᑦ 

ᓂᐅᕕᖅᑎᓄᑦ ᐸᐃᓰᔅ ᖃᐅᔨᒃᑲᐃᔨᓄᑦ (ᐃᓚᒍᑕᖓ 6). ᑖᓐᓇ ᐅᓂᒃᑳᓕᐊᖅ ᑐᓂᔭᐅᓚᐅᖅᑐᖅ 

ᐱᓕᕆᕝᕕᒻᒧᑦ ᐊᐅᔭᖓᓂ 2021-ᒥᑦ ᐃᑲᔪᖅᓱᓂᕐᒧᑦ ᐃᓱᒪᓕᐅᕆᓂᕐᒥᑦ. ᓇᓗᓇᐃᖅᓯᔪᖅ ᑖᒃᑯᐊ 

ᐊᐅᐸᖅᑐᑦ ᐃᖃᓗᐃᑦ ᐃᖃᓗᒃᑕᐅᖃᓯᐅᑎᔪᑦ ᓱᓕ ᐃᓱᒫᓗᓐᓇᖅᑐᑦ, ᑭᓪᓕᖓᓂ ᖄᖏᐅᑎᓯᒪᙱᑦᑐᑦ 

ᐱᓗᐊᖅᑐᐊᓘᓂᕐᒥᓪᓗ ᓴᖅᑮᖏᑦᑐᖅ. ᓄᑖᙳᖅᑎᑕᐅᓯᒪᔪᖅ ᐊᐅᐸᖅᑐᓄᑦ ᐃᖃᓗᓐᓄᑦ 

ᐃᖃᓗᒃᑕᐅᖃᓯᐅᑎᔪᓄᑦ ᐃᒧᓯᒪᔪᖅ ᐅᓂᒃᑳᓕᐊᖅ ᐊᑐᐃᓐᓇᕈᖅᑎᑕᐅᓚᐅᖅᑐᖅ ᒫᔾᔨ 2022-ᒥᑦ 

(ᐃᓚᒍᑕᖓ 3). 

 

ᓇᐃᓈᖅᓯᒪᔪᖅ ᑐᑦᓯᕋᐅᑎ 

 

2022-ᒥᑦ ᐊᐅᓚᑦᓯᓃᑦ ᑲᔪᓯᓂᖃᖁᓪᓗᒋᑦ, ᐃᒪᐃᓕᐅᖁᔭᐅᔪᑦ: 

 

1. ᐊᑐᐃᓐᓇᐅᑎᑦᓯᒍᒪᓂᕐᒧᑦ ᐊᑯᓂᐅᔪᒥᑦ ᖃᓄᐃᙱᓐᓂᕐᒧᑦ ᐊᒻᒪ ᐲᖅᑕᐅᓗᓂ 

ᖃᐅᔨᒋᐊᖅᑕᐅᒃᑲᓐᓂᕆᐊᖃᖏᓪᓗᓂ ᑖᓐᓇ ᐊᑲᐅᙱᓕᐅᕈᑕᐅᒐᔪᑦᑐᖅ ᐱᑕᖃᒐᓛᑐᐃᓐᓇᖅᑎᓪᓗᒍ 

ᐱᑕᖃᙱᑦᑎᐊᒻᒪᕆᑦᑎᓪᓗᒍᓗ ᓄᑖᓂᒃ ᑐᑭᓯᒋᐊᒃᑲᓐᓂᕈᑎᑦᓴᓂᒃ, ᐅᖓᕙᕆᐊᖅᑕᐅᓗᓂ ᒪᓕᒐᓖᑦ ᑕᐃᑲᓂ 

ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ ᑎᑭᓪᓗᒍ ᒫᔾᔨ 31, 

2023. ᑕᒪᓐᓇ ᐃᓚᖃᓛᖅᑐᖅ ᓇᐅᑦᑎᖅᓱᒐᔪᖃᑦᑕᕐᓂᕐᒥᑦ ᐊᒻᒪ ᑲᔪᓯᓂᖃᕐᓗᑎᒃ ᑲᑎᒪᓂᕐᒥᑦ ᐊᐅᐸᖅᑐᓄᑦ 

ᐃᖃᓗᓐᓄᑦ ᐃᖃᓗᒃᑕᐅᖃᓯᐅᑎᔪᓄᑦ ᐱᓕᕆᔨᐅᖃᑎᒌᓄᑦ ᖃᐅᔨᓴᕐᓂᕐᒧᑦ ᐊᑑᑎᖃᕐᓂᕆᔭᖓᓂ. 

 

ᐃᒪᕐᒥᐅᑕᓕᕆᔨᒃᑯᑦ – ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ ᐊᑐᓕᖅᑎᑦᓯᒐᔭᖅᑐᑦ ᑖᑦᓱᒥᖓ 

ᑭᖑᑉᐸᓐᓂᐊᕐᕕᐅᖃᑦᑕᖅᑐᖅ ᐃᓂᖏᓐᓄᑦ 4 ᐊᒻᒪ 5 ᑲᔪᓯᓂᐊᖅᑐᓪᓗ ᓇᐅᑦᑎᖅᓱᕐᓂᕐᒥᑦ 

ᐃᖃᓗᒃᑕᐅᖃᓯᐅᑎᔪᓂᒃ ᐅᑭᐅᖅᑕᖅᑐᒥᑦ ᑭᖑᑉᐸᕈᓱᐊᕐᓂᐅᔪᒥᑦ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᐊᒻᒪ 

ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᖃᓂᒋᔭᖓᓃᑦᑐᕐᓗ ᑭᖑᑉᐸᕐᓂᒃ ᐊᐅᓚᑦᓯᔨᐅᔪᓂᒃ 

ᑐᑭᓯᐅᒪᓂᖅᓴᐅᓂᕐᒧᑦ ᐊᑦᑐᐃᓂᐅᑐᐃᓐᓇᕆᐊᓕᒻᒥᑦ ᐊᖑᓇᓱᑦᑎᓄᑦ ᐱᐅᖅᓱᐊᕐᓂᕐᒧᓪᓗ ᐊᐅᐸᖅᑐᓂᒃ 

ᐃᖃᓗᓐᓂᒃ ᐃᖃᓗᒐᑦᓴᓂᑦ. ᖄᒃᑲᓐᓂᐊᒍᑦ, ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᓱᕐᓂᐊᖅᑐᑦ ᐃᖃᓗᓕᕆᓂᐅᑉ 

ᐱᒋᐊᕈᑎᒋᔭᖏᓐᓂᒃ ᖃᐅᔨᓴᕐᓂᕐᒧᑦ ᓄᑖᙳᖅᐸᓪᓕᐊᔪᓂᒃ ᐃᖃᓗᒐᓱᓐᓂᕐᒧᑦ ᐱᓕᕆᓂᐅᔪᓂᒃ ᓯᕗᓂᑦᓴᒥᑦ 

ᐃᖃᓗᒃᑕᐅᖃᓯᐅᑎᙱᓐᓂᖅᓴᐅᓕᕐᓗᑎᒃ ᐊᐅᐸᖅᑐᖅ ᐃᖃᓗᐃᑦ, ᐃᓱᒪᒋᔭᐅᓗᓂᓗ 

ᑕᐃᒪᐃᑐᐃᓐᓇᕆᐊᖃᕐᓂᖓᓂ ᐊᑐᖃᑦᑕᕐᓂᕐᒥᑦ ᑖᒃᑯᓂᖓ ᐱᓕᕆᓂᐅᔪᓂᒃ ᓯᕗᓂᑦᓴᒥᑦ ᐊᐅᓚᑦᓯᓂᕐᒧᑦ 

ᐃᓱᒪᓕᐅᕆᓂᕐᒥᑦ, ᓈᒻᒪᑦᑎᓪᓗᒋᑦ. ᖃᓄᐃᓕᐅᕈᓐᓇᕐᓂᓕᒫᖏᓐᓂᒃ ᐱᓕᕆᓂᐊᖅᑐᑦ ᓴᐳᔾᔨᓂᕐᒧᑦ 

ᐱᕈᖅᐸᓪᓕᐊᓂᕆᔭᖏᑦ ᐊᐅᐸᖅᑐᑦ ᐃᖃᓗᐃᑦ ᐃᖃᓗᒐᑦᓴᓂᑦ ᓇᓕᒧᒌᑎᑦᓯᓯᓐᓈᑦ ᐃᓅᓯᕐᒧᑦ ᑮᓇᐅᔾᔭᓴᕐᓂᕐᒧᑦ 



 

5 

 

ᐃᓱᒪᒋᔭᐅᔪᓂᒃ ᑭᖑᑉᐸᕋᓱᐊᕐᓂᕐᒧᑦ. 

 

 

ᑎᑎᕋᖅᑐᖅ: ᐃᖃᓗᓕᕆᓂᕐᒧᑦ ᐊᐅᓚᑦᓯᓂᕐᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᒪᐃ 6, 2022 

ᐃᓚᒍᑕᖓ 1 – ᓄᓇᙳᐊᖅ ᐃᖅᑲᖓᓂ ᐃᖃᓗᓐᓂᑦ ᐊᒻᒪ ᑭᖑᑉᐸᓂᑦ ᐊᐅᓚᑦᓯᓂᕐᒧᑦ ᐃᓂᒋᔭᐅᔪᑦ ᐊᑦᓛᓐᑎᒃ 

ᑲᓇᑕᒥ 

 

ᐃᓚᒍᑕᖓ 2 – ᒪᓕᒋᐊᓖᑦ ᓚᐃᓴᓐᓯᒧᑦ ᐋᖅᑭᒋᐊᖅᑕᐅᔪᓄᑦ 

 

ᐃᓚᒍᑕᖓ 3 – ᑎᓯᐱᕆ 2021-ᒥᑦ ᕕᕗᐊᕆ 2022-ᒧᑦ ᐊᐅᐸᖅᑐᑦ ᐃᖃᓗᐃᑦ ᐃᖃᓗᒃᑕᐅᖃᓯᐅᑎᔪᓄᑦ ᐃᒧᓯᒪᔪᖅ 

ᐅᓂᒃᑳᓕᐊᖅ 

 

ᐃᓚᒍᑕᖓ 4 – ᓇᐃᓈᖅᓯᒪᔪᖅ: ᐃᖃᓗᒐᑦᓴᐃᑦ ᖃᓄᐃᓕᖓᓂᖓ ᐊᐅᐸᖅᑐᓄᑦ ᐃᖃᓗᓐᓄᑦ ᑕᐃᑲᓂ 

ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 2 + ᐊᕕᑦᓯᒪᔪᖅ 3K (ᖃᐅᔨᓴᕐᓂᓕᕆᓂᕐᒧᑦ 

ᐅᖃᐅᔾᔪᖅᑏᑦ ᐅᓂᒃᑳᓕᐊᖓᑦ 2020/021) 

ᑕᐃᑲᓂ ᐊᑦᓛᓐᑎᒃ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᒡᒍᑐᖅᓯᒪᓂᖓ 2 + ᐊᕕᑦᓯᒪᔪᖅ 3K 

(ᖃᐅᔨᓴᕐᓂᓕᕆᓂᕐᒧᑦ ᐅᖃᐅᔾᔪᖅᑏᑦ ᐅᓂᒃᑳᓕᐊᖓᑦ 2020/021) 

ᐃᖃᓗᒃᑕᐅᖃᓯᐅᑎᔪᓂᒃ ᐅᑭᐅᖅᑕᖅᑐᒥᑦ ᑭᖑᑉᐸᕋᓱᐊᕐᓂᐅᔪᒥᑦ 



  

ᐊᑦᑕᑕᖅᑎᓯᒪᔪᖅ 1 

 

 

 
 

ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ 

ᑎᑎᖅᑭᕆᔾᔪᑎᓄᑦ ᐃᓂᐅᔪᑦ ᑕᐅᕙᓂ ᓂᐅᕗᓐᓛᓐ 

ᐃᒪᕕᖓᓂᑦ ᑲᓇᑕᒥᑦ 



  

ᐊᑦᑕᑕᖅᑎᓯᒪᔪᖅ 2 

 

 

 

ᐃᒪᕕᖕᒥᑦ ᑭᖑᒃᐸᖕᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᑦ 

 

5.2. ᐃᒪᐃᑉᐸᑦ ᑲᑎᓗᒃᑖᖅᖢᒋᑦ ᐃᖃᓗᒃᑕᐅᔪᑦ ᐊᑕᖏᕐᓗᒋᑦ ᐃᖅᑲᒥᐅᑕᑦ ᐊᔾᔨᒌᙱᑦᑐᑦ ᖃᑭᑕᐅᔪᓂᑦ 

ᐅᖓᑕᐅᔾᔨᒃᐸᑕ ᐊᖏᓂᖅᓴᐅᓗᑎᒃ 2.5%-ᒥᒃ ᐃᒃᑕᕆᖕᓂᖏᑎᒍᑦ ᐱᔭᐅᔪᑦ ᑭᖑᒃᐸᖕᑕᐅᔪᑦ ᐅᕝᕙᓘᓐᓃᑦ 100 ᑭᓗᒍᕌᒻ, 

ᓚᐃᓴᓐᓯᒥᒃ ᑎᒍᒥᐊᖅᑎ ᐅᕝᕙᓘᓐᓃᑦ ᐅᒥᐊᕐᔪᐊᒥᒃ ᐊᐅᓚᑦᑎᔨ ᐊᓯᔾᔨᑲᐅᑎᒋᔭᕆᐊᓕᒃ ᐃᖃᓗᒐᓱᒡᕕᖓᓂᒃ ᐃᓂᒥᑦ 

ᒥᑭᓛᖑᔪᓐᓇᖅᑐᑎᒍᑦ ᖁᓖᑦ (10) ᒪᐃᓕᓂᒃ ᑕᐃᑲᙵᑦ ᐃᓂᒋᓵᖅᑕᖓᓂᑦ ᑲᑎᕝᕕᒋᓵᖅᑕᖓᓂᑦ ᐱᑦᑕᐃᓕᖁᓪᓗᒋᑦ 

ᐃᖃᓗᒃᑕᖏᓐᓂᒃ ᑖᒃᑯᓇᙵᓗᒃᑖᖅ ᐃᖅᑲᕐᒥᐅᑕᓂᒃ. ᓅᕌᓂᒃᐸᑕ ᐊᒻᒪᓗ ᐊᑕᖏᕐᓗᒋᑦ ᓅᓐᓂᑦ ᑭᖑᓂᐊᒍᑦ, ᑭᖑᓪᓕᖅ 

ᖃᑭᑕᖏᑦ ᐅᓄᕐᓂᖅᓴᐅᒃᐸᑕ 2.5% ᐃᒃᑕᕆᖕᓂᖓᓄᑦ ᐃᖃᓗᒃᑕᐅᔪᑦ ᑭᖑᒃᐸᐃᑦ ᐅᕝᕙᓘᓐᓃᑦ 100 ᑭᓗᒍᕌᒻ, ᐅᒥᐊᕐᔪᐊᖅ 

ᑲᔪᓯᔭᕆᐊᓕᒃ ᐃᖏᕐᕋᓗᓂ 10 ᒪᐃᓕᓂᒃ ᐃᓂᒋᔭᒥᓂᒃ ᑲᓕᕝᕕᒋᓵᖅᑕᖓᓂᑦ ᐱᔭᐅᔪᒪᙱᑦᑐᖁᑎᖃᖁᓇᒋᑦ. ᓇᐃᓴᓐᓯᒥᒃ 

ᑎᒍᒥᐊᖅᑎ ᐅᕝᕙᓘᓐᓃᑦ ᐅᒥᐊᕐᔪᐊᒥᑦ ᐊᐅᓚᑦᑎᔨ ᑎᑎᕋᖅᓯᒪᔭᕆᐊᓕᒃ ᑎᑎᕋᕐᕕᖕᒥᓄᑦ ᕿᒥᕐᕈᐊᒧᑦ (ᐅᖃᐅᓯᒃᓴᓄᑦ 

ᐃᓂᒧᑦ) ᐱᓕᕆᓂᐅᓵᖅᑐᑦ ᑕᐃᒪᐃᑦᑕᐃᓕᔾᔪᑎᓂᒃ ᐊᑐᖁᓪᓗᒋᑦ ᑲᒪᒋᔭᐅᖁᓪᓗᒋᑦ ᑲᓕᑕᐅᔪᑦ ᐃᓗᓕᖃᖅᑐᑦ 

ᐅᖓᑕᐅᔾᔨᓯᒪᔪᓂᒃ ᐃᖅᑲᕐᒥᐅᑕᓂᒃ ᐱᔭᐅᔪᒪᙱᑦᑐᓂᒃ, ᓇᓃᓐᓂᖓ (ᐅᑭᐅᖅᑕᖅᑐᒦᑉᐸᓪᓕᐊᓂᖓ ᐊᒻᒪᓗ ᓴᓂᒨᕐᓂᖓ) 

ᖃᖓᒃᑯᑦ ᐃᖅᑲᕐᒥᐅᑕᖅᑎᓪᓗᒋᑦ ᐱᔭᐅᔪᒪᙱᑦᑐᓂᒃ, ᐊᒻᒪᓗᑦᑕᐅᖅ ᐅᓄᕐᓂᖏᑦ ᐱᔭᐅᔪᑦ ᐅᖁᒥᐊᓐᓂᖅᓯᐅᑎᒃᑯᑦ 

ᑭᓗᒎᕌᒻᓂᒍᑦ. 

 

ᒪᓕᒃᑕᐅᔭᕆᐊᖃᖅᑎᑕᐅᔪᑦ ᓚᐃᓴᓐᓯᖓᓄᑦ (COL) ᐃᓚᒋᐊᕈᑏᑦ ᐊᑐᓕᖅᑐᖅ ᓄᕕᐱᕆ 26, 2020, ᑕᐃᑯᖓᓱᖓᖅ 

ᔮᓄᐊᕆ 21, 2021: 

 

5.2.3 ᐱᔭᐅᙱᖢᓂ ᐊᕕᒃᑐᖅᓯᒪᔪᑦ 5.2 ᖁᓛᓂᑦ, ᐃᖃᓗᒐᓱᒃᑎᓪᓗᒋᑦ ᐃᓗᐊᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑭᐊᓂᑦ ᐃᒪᐃᑦ 

ᐅᑯᓄᖓ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ ᐊᑐᓂ ᐃᖃᓗᒐᓱᒃᑎᓪᓗᒋᑦ ᐊᐅᓪᓚᖅᓯᒪᑎᓪᓗᒋᑦ: ᓄᓇᕗᑦ ᑲᓇᖕᓇᖓᓂᑦ, ᓄᓇᕕᒃ 

ᑲᓇᖕᓇᖓᓂᑦ, ᕿᑭᖅᑖᓘᑉ ᐃᑭᖓᓄᑦ ᐱᓇᖕᓇᖓᓂᑦ, ᐊᒻᒪᓗ/ᐅᕝᕙᓘᓐᓃᑦ ᑭᖑᒃᐸᖕᓂᒃ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ 4, 

ᑲᑎᓗᒃᑖᖅᖢᒋᑦ ᐱᔭᐅᔪᒪᙱᑦᑐᑦ ᐃᖃᓗᕋᓛᑦ ᐅᖓᑕᐅᔾᔨᒃᐸᑕ 10% ᐃᒃᑕᕆᖕᓂᖏᑎᒍᑦ ᑲᑎᓗᒃᑖᖅᖢᒋᑦ ᐃᖃᓗᒃᑕᐅᔪᑦ 

ᑭᖑᒃᐸᐃᑦ ᑖᒃᑯᓇᓂ ᐊᕐᕕᓂᓕᖕᓂᑦ ᑲᓕᑕᐅᔪᓂᑦ, ᓚᐃᓴᓐᓯᒥᒃ ᑎᒍᒥᐊᖅᑎᑦ ᐅᕝᕙᓘᓐᓃᑦ ᐅᒥᐊᕐᔪᐊᒥᑦ ᐊᐅᓚᑦᑎᔨ 

ᐊᓯᔾᔩᑲᐅᑎᒋᔭᕆᐊᓕᒃ ᐃᖃᓗᒐᓱᒡᕕᒋᔭᖓᓂᑦ ᐃᓂᒥᑦ ᒥᑭᓛᖑᔪᓐᓇᖅᖢᓂ ᑕᓪᓕᒪᑦ (5) ᒪᐃᓖᑦ ᑖᒃᑯᓇᙵᑦ ᐃᓂᖏᓐᓂᑦ 

ᓇᓕᐊᖕᓂᑐᐃᓐᓇᖅ ᑲᓕᕝᕕᒋᓵᖅᑕᖏᓐᓂᑦ. ᐅᒥᐊᕐᔪᐊᑦ ᐃᖏᕐᕋᓐᓂᕌᖓᑕ ᑕᓪᓕᒪᑦ (5) ᒪᐃᓕᓂᒃ ᐅᕝᕙᓘᓐᓃᑦ 

ᐅᖓᑖᓄᑦ ᐃᓂᖏᓐᓂᑦ ᓇᓕᐊᖕᓂᑐᐃᓐᓇᖅ ᑲᓕᕝᕕᒋᓵᖅᑕᖏᓐᓂᑦ, ᐅᑯᐊ ᑲᓕᑕᐅᔪᑦ ᐃᓱᒪᒋᔭᐅᔭᕆᐊᓖᑦ ᓯᕗᓪᓕᖅᐹᒥᒃ 

ᑭᖑᓕᕇᖕᓄᑦ ᐊᕐᕕᓂᓕᖕᓄᑦ ᑲᓕᑕᖏᓐᓄᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ. ᓇᐃᓴᓐᓯᒥᒃ ᑎᒍᒥᐊᖅᑎ ᐅᕝᕙᓘᓐᓃᑦ 

ᐅᒥᐊᕐᔪᐊᒥᑦ ᐊᐅᓚᑦᑎᔨ ᑎᑎᕋᖅᓯᒪᔭᕆᐊᓕᒃ ᑎᑎᕋᕐᕕᖕᒥᓄᑦ ᕿᒥᕐᕈᐊᒧᑦ (ᐅᖃᐅᓯᒃᓴᓄᑦ ᐃᓂᒧᑦ) ᑕᐃᒪᐃᑦᑕᐃᓕᓂᕐᒧᑦ 

ᐊᑐᖅᑕᕕᓂᖏᓐᓂᒃ ᑲᒪᓇᓱᐊᖅᑎᓪᓗᔭᖏᑦ ᑲᓕᑕᑐᐃᓐᓇᕐᒥᖕᓄᑦ ᐃᓗᓕᖃᖅᑐᑦ ᐅᖓᑕᐅᔾᔨᓯᒪᔪᓂᒃ ᐃᖃᓗᕋᓛᓂᒃ 

ᐱᔭᐅᔪᒪᙱᑦᑐᓂᒃ, ᓇᓃᓐᓂᖓ (ᐅᑭᐅᖅᑕᖅᑐᒦᑉᐸᓪᓕᐊᓂᖓ ᐊᒻᒪᓗ ᓴᓂᒨᕐᓂᖓ) ᑕᐃᑲᓂ ᐃᖃᓗᕋᓛᑦ 

ᐃᔭᐅᔪᒪᙱᑦᑑᑎᓪᓗᒋᑦ, ᐊᒻᒪᓗᑦᑕᐅᖅ ᐅᓄᕐᓂᖏᑦ ᐊᖑᓂᒃᑕᐅᔪᑦ ᐃᒃᑕᕆᖕᓂᖏᑎᒍᑦ ᑭᓗᒍᕌᒻᑎᒍᑦ. ᖁᓛᓃᑦᑐᑦ 

ᐊᑐᖅᑕᐅᔭᕆᐊᓖᑦ ᑕᐃᑲᓂ 5.2.3 ᐊᑑᑎᖃᖅᑐᑦ ᐊᑯᓐᓂᖓᓂᑦ 0001 UTC ᓄᕕᐱᕆ 26, 2020 ᑕᐃᑯᖓ 2400 UTC 

ᔮᓄᐊᕆ 21, 2021-ᒧᑦ. 

 

 

ᒪᓕᑦᑕᐅᔭᕆᐊᓖᑦ ᓓᓴᓐᓯᖓᓂᒃ ᐋᕐᕐᑮᒋᐊᕐᓂᒧᑦ ᒣ 28, 2021 ᐱᒋᐊᕐᕕᒋᓗᒍ, ᔫᓓ 23, 2021 ᑎᑭᓪᓗᒍ: 
 
 

5.2.3  ᐱᔭᐅᙱᖢᓂ ᐊᕕᒃᑐᖅᓯᒪᔪᑦ 5.2 ᖁᓛᓂᑦ, ᐃᖃᓗᒐᓱᒃᑎᓪᓗᒋᑦ ᐃᓗᐊᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑭᐊᓂᑦ ᐃᒪᐃᑦ 

ᐅᑯᓄᖓ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ ᐊᑐᓂ ᐃᖃᓗᒐᓱᒃᑎᓪᓗᒋᑦ ᐊᐅᓪᓚᖅᓯᒪᑎᓪᓗᒋᑦ: ᑭᖑᕐᓚᓂᐊᕐᓂᒥᒃ ᐊᐅᓚᑦᓯᓃᑦ 

ᐊᕕᑦᑐᓯᒪᓂᖓ 1,  ᓄᓇᕗᑦ ᑲᓇᖕᓇᖓᓂᑦ, ᓄᓇᕕᒃ ᑲᓇᖕᓇᖓᓂᑦ, ᕿᑭᖅᑖᓘᑉ ᐃᑭᖓᓄᑦ ᐱᓇᖕᓇᖓᓂᑦ ᕿᑭᕐᑖᓘᑉ 

ᐃᑭᖓᓄᑦ ᑲᓇᖕᓇᖓᓂᑦ, ᑭᖑᕐᓚᓂᐊᕐᓂᒥᒃ ᐊᐅᓚᑦᓰᓃᑦ ᐊᕕᑦᑐᓯᒪᓂᖓ 4, ᐊᒻᒪᓗ ᐅᕝᕙᓗᓐᓃᑦ ᑭᖑᕐᓇᓂᐊᕐᓂᒥᒃ 

ᐊᐅᓚᑦᓯᓃᑦ ᐊᕕᑦᓱᒥᒪᓂᖓ 5, ᐃᖃᓗᕋᓛᑦ ᐱᔭᐅᒐᓱᐊᕋᑎᒃ ᐱᔭᐅᔪᑦ ᖄᖏᐅᑎᑉᐸᑕ 10 ᐳᓴᒧᑦ ᑭᖑᕐᓚᑕᐅᔪᑦ 

ᐅᖃᒣᓐᓂᖏᓐᓄᑦ ᓯᕗᓪᓕᒥ ᐱᖓᓲᔪᕐᑐᓂ ᑲᓕᑕᕕᓂᐅᑎᓪᓗᒋᑦ, ᓓᓴᒥᒃ ᑎᒍᒥᐊᕐᑐᖅ ᐅᒥᐊᕐᒥᓗᓐᓃᑦ ᐊᐅᓚᑦᔨᔪᖅ 

ᓅᑦᓴᐅᑎᒋᐊᐱᒋᐊᓕᒃ ᐃᖃᓗᓐᓂᐊᕕᒻᒥᓂᑦ 5 ᒣᓕᓄᑦ ᐅᖓᓯᓐᓂᓕᒻᒧᑦ ᐃᖃᓗᓐᓂᐊᕕᒋᑫᓐᓇᑕᒥᓂᑦ.  ᐅᒥᐊᖅ 

ᓅᕌᐱᑐᐊᕈᓂ 5 ᒣᓕᓄᑦ ᐅᖓᓯᓐᓂᓴᒧᓪᓗᓃᑦ ᑲᓕᕝᕕᒋᑫᓐᓇᑕᒥᓂᑦ, ᑲᓕᕝᕕᒋᓕᕐᒥᔭᖓ ᓯᕗᓪᓕᐸᐅᓂᕋᕐᑕᐅᒋᐊᓕᒃ 

ᐱᖓᓲᔪᕐᑐᕕᓪᓗᓂ ᑲᓕᓐᓂᐊᑎᓪᓗᒍ.  ᓓᓴᒥᒃ ᑎᒍᒥᐊᕐᑐᖅ ᐅᒥᐊᕐᒥᓗᓐᓃᑦ ᐊᐅᓚᑦᓯᔨ ᐊᓪᓚᖁᑎᒥᓂ ᐊᓪᓚᒋᐊᓕᒃ 



  

(ᐅᖃᐅᓯᑦᓴᒥᓂᒃ ᐊᓪᓚᕕᑦᓴᒥ) ᓱᕐᕐᑯᐃᑐᒥᒃ ᐱᑦᑌᓕᒐᓱᐊᕐᓂᒥᓂᒃ ᑲᓕᑕᕕᓂᖏᑦ ᐃᖃᓗᕋᓛᓂᒃ 

ᐱᑕᖃᓗᐊᕐᑐᕕᓂᐅᑐᐊᕐᐸᑕ , ᓇᓃᓐᓂᕕᓂᕐᒥᓂᒃ ᓇᓗᓀᕐᓯᓗᓂ (ᓄᓇᖕᖑᐊᑎᒍᑦ ᓇᓂᑯᑦᓯᐊᓂᓪᓗᑐᖅ ᑕᕐᓯᓗᒍ) 

ᐃᖃᓗᕋᓛᓂᒃ ᐱᕕᕕᓂᕐᒥᓂᒃ ᑭᓗᑯᔮᒻ-ᑯᓂᒃ ᐊᑐᕐᓗᓂ ᐅᖁᒣᓐᓂᖏᑦ ᓇᓗᓀᕐᒥᓗᒋᑦ.  ᑖᒃᑯᐊ 5.2.3-ᒥ ᒪᓕᑦᑕᐅᒋᐊᓖᑦ 

ᐊᑐᕐᑐᑦ ᐱᒋᐊᕐᓱᑎᒃ 0001 UTC ᒣ 28, 2021 2400 UTC ᔪᓓ 23, 2021 ᑎᑭᑦᓱᒍ.   

 

 

 

ᒪᓕᑦᑕᐅᔭᕆᐊᓖᑦ ᓓᓴᓐᓯᖓᓂᒃ ᐋᕐᕐᑮᒋᐊᕐᓂᒧᑦ ᔪᓓ  30, 2021 ᐱᒋᐊᕐᕕᒋᓗᒍ, ᓯᑉᑎᒻᐱᕆ 24, 2021 
ᑎᑭᓪᓗᒍ: 
 
 
5.2.3  ᐱᔭᐅᙱᖢᓂ ᐊᕕᒃᑐᖅᓯᒪᔪᑦ 5.2 ᖁᓛᓂᑦ, ᐃᖃᓗᒐᓱᒃᑎᓪᓗᒋᑦ ᐃᓗᐊᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᑭᐊᓂᑦ ᐃᒪᐃᑦ 

ᐅᑯᓄᖓ ᑲᒪᓂᕐᒧᑦ ᓇᐃᓴᖅᓯᔾᔪᑏᑦ ᐊᑐᓂ ᐃᖃᓗᒐᓱᒃᑎᓪᓗᒋᑦ ᐊᐅᓪᓚᖅᓯᒪᑎᓪᓗᒋᑦ: ᑭᖑᕐᓚᓂᐊᕐᓂᒥᒃ ᐊᐅᓚᑦᓯᓃᑦ 

ᐊᕕᑦᑐᓯᒪᓂᖓ 1,  ᓄᓇᕗᑦ ᑲᓇᖕᓇᖓᓂᑦ, ᓄᓇᕕᒃ ᑲᓇᖕᓇᖓᓂᑦ, ᕿᑭᖅᑖᓘᑉ ᐃᑭᖓᓄᑦ ᐱᓇᖕᓇᖓᓂᑦ ᕿᑭᕐᑖᓘᑉ 

ᐃᑭᖓᓄᑦ ᑲᓇᖕᓇᖓᓂᑦ, ᑭᖑᕐᓚᓂᐊᕐᓂᒥᒃ ᐊᐅᓚᑦᓰᓃᑦ ᐊᕕᑦᑐᓯᒪᓂᖓ 4, ᐊᒻᒪᓗ ᐅᕝᕙᓗᓐᓃᑦ ᑭᖑᕐᓇᓂᐊᕐᓂᒥᒃ 

ᐊᐅᓚᑦᓯᓃᑦ ᐊᕕᑦᓱᒥᒪᓂᖓ 5, ᐃᖃᓗᕋᓛᑦ ᐱᔭᐅᒐᓱᐊᕋᑎᒃ ᐱᔭᐅᔪᑦ ᖄᖏᐅᑎᑉᐸᑕ 10 ᐳᓴᒧᑦ ᑭᖑᕐᓚᑕᐅᔪᑦ 

ᐅᖃᒣᓐᓂᖏᓐᓄᑦ ᓯᕗᓪᓕᒥ ᐱᖓᓲᔪᕐᑐᓂ ᑲᓕᑕᕕᓂᐅᑎᓪᓗᒋᑦ, ᓓᓴᒥᒃ ᑎᒍᒥᐊᕐᑐᖅ ᐅᒥᐊᕐᒥᓗᓐᓃᑦ ᐊᐅᓚᑦᔨᔪᖅ 

ᓅᑦᓴᐅᑎᒋᐊᐱᒋᐊᓕᒃ ᐃᖃᓗᓐᓂᐊᕕᒻᒥᓂᑦ 5 ᒣᓕᓄᑦ ᐅᖓᓯᓐᓂᓕᒻᒧᑦ ᐃᖃᓗᓐᓂᐊᕕᒋᑫᓐᓇᑕᒥᓂᑦ.  ᐅᒥᐊᖅ 

ᓅᕌᐱᑐᐊᕈᓂ 5 ᒣᓕᓄᑦ ᐅᖓᓯᓐᓂᓴᒧᓪᓗᓃᑦ ᑲᓕᕝᕕᒋᑫᓐᓇᑕᒥᓂᑦ, ᑲᓕᕝᕕᒋᓕᕐᒥᔭᖓ ᓯᕗᓪᓕᐸᐅᓂᕋᕐᑕᐅᒋᐊᓕᒃ 

ᐱᖓᓲᔪᕐᑐᕕᓪᓗᓂ ᑲᓕᓐᓂᐊᑎᓪᓗᒍ.  ᓓᓴᒥᒃ ᑎᒍᒥᐊᕐᑐᖅ ᐅᒥᐊᕐᒥᓗᓐᓃᑦ ᐊᐅᓚᑦᓯᔨ ᐊᓪᓚᖁᑎᒥᓂ ᐊᓪᓚᒋᐊᓕᒃ 

(ᐅᖃᐅᓯᑦᓴᒥᓂᒃ ᐊᓪᓚᕕᑦᓴᒥ) ᓱᕐᕐᑯᐃᑐᒥᒃ ᐱᑦᑌᓕᒐᓱᐊᕐᓂᒥᓂᒃ ᑲᓕᑕᕕᓂᖏᑦ ᐃᖃᓗᕋᓛᓂᒃ 

ᐱᑕᖃᓗᐊᕐᑐᕕᓂᐅᑐᐊᕐᐸᑕ , ᓇᓃᓐᓂᕕᓂᕐᒥᓂᒃ ᓇᓗᓀᕐᓯᓗᓂ (ᓄᓇᖕᖑᐊᑎᒍᑦ ᓇᓂᑯᑦᓯᐊᓂᓪᓗᑐᖅ ᑕᕐᓯᓗᒍ) 

ᐃᖃᓗᕋᓛᓂᒃ ᐱᕕᕕᓂᕐᒥᓂᒃ ᑭᓗᑯᔮᒻ-ᑯᓂᒃ ᐊᑐᕐᓗᓂ ᐅᖁᒣᓐᓂᖏᑦ ᓇᓗᓀᕐᒥᓗᒋᑦ.  ᑖᒃᑯᐊ 5.2.3-ᒥ ᒪᓕᑦᑕᐅᒋᐊᓖᑦ 

ᐊᑐᕐᑐᑦ ᐱᒋᐊᕐᓱᑎᒃ 0001 UTC ᔪᓓ 30, 2021 2400 UTC ᓯᑉᑎᒻᐱᕆ 24, 2021 ᑎᑭᑦᓱᒍ.  

ᐊᑦᑕᑕᖅᑎᓯᒪᔪᖅ  

 

ᓇᐃᓈᖅᓯᒪᔪᖅ: ᐱᑕᖃᖅᓂᖏᓐᓄᑦ ᖃᓄᐃᓕᖓᓂᐅᔪᑦ ᐃᖃᓗᕋᓛᑦ ᑕᐃᑲᓂ ᐅᐊᖕᓇᔮᖓᓂᑦ ᐱᓇᖕᓇᒥᑦ ᓂᐅᕗᓐᓛᓐ 

ᐃᖃᓗᓕᕆᓂᕐᒧᑦ ᑎᒥᖁᑖ (NAFO) ᐃᓂᑦ 2 + ᐊᕕᒃᑐᖅᓯᒪᔪᑦ 3K (ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 

2020/02) 

 
 ᐱᑕᖃᕐᕕᐅᔪᑦ ᐅᓄᖅᓯᒋᐊᖅᓯᒪᔪᑦ ᐊᖏᔪᒻᒪᕆᖕᒥᒃ ᑕᐃᑲᙵᓂᑦ 2003-ᒥᑦ 2010-ᒧᑦ. ᐱᑕᖃᕐᕕᐅᔪᑦ 

ᐱᓕᕆᑎᓪᓗᒋᑦ 2010-2015 ᒥᒃᓴᐅᓴᒃᑕᐅᓯᒪᓚᐅᖅᑐᑦ ᓇᑉᐸᖓᓂᑦ ᑲᑕᖅᑳᖅᑎᓐᓇᒋᑦ (19781990) 

ᖁᕝᕙᓯᓕᕇᖕᓃᑦ. 

 ᐃᖅᑲᓇᐃᔭᓕᖅᑎᑦᑎᓂᖅ (ᐱᑕᖃᕐᓂᖏᓐᓄᑦ ᐃᖃᓗᕋᓛᑦ ᐊᖏᓂᖃᖅᑐᑦ < 15 ᓴᓐᑎᒦᑕᓂᒃ) ᑕᐃᑲᙵᓂᑦ 

2000 ᐅᖓᑖᓃᓚᐅᖅᑐᑦ ᐊᑯᓂᐅᔪᒃᑯᑦ ᑕᑯᔭᐅᒐᔪᖕᓂᖏᑦ ᖃᖓᒃᑰᓂᖓ−ᐋᖅᑭᒃᓱᖅᑕᐅᓯᒪᔪᑦ ᖁᕝᕙᓯᓚᐅᖅᑐᑦ 

ᑕᐃᑲᓂ 2014-ᒥᑦ. 

 ᐃᖃᓗᐃᑦ ᑐᖁᖃᑦᑕᕐᓂᖏᑦ ᐊᑐᖅᑕᐅᔪᓐᓇᕐᓂᖏᑦ ᐊᒃᐸᓯᒃᑑᕐᔪᐊᖅᓯᒪᔪᑦ (< 1%) ᑕᐃᑲᙵᓂᑦ 2006. 

ᐃᖃᓗᓕᕆᓂᖅ ᓱᓕ ᐊᑐᖅᑕᐅᔪᓐᓇᙱᑎᑕᐅᓚᐅᑲᒃᑐᖅ, ᐱᔭᐅᔪᒪᙱᒐᔪᒃᑐᑦ (ᐃᓚᐅᓪᓗᑎᒃ ᐃᒋᑕᐅᔪᑦ) 

ᑕᐃᑲᙵᓂᑦ 2006 ᒥᒃᓴᐅᓴᒃᑕᐅᓯᒪᔪᑦ 500 ᐃᒃᑕᕆᖕᓃᑦ. 

 ᑲᑎᒪᓃᑦ ᐊᔪᓚᐅᖅᑐᑦ ᐅᕝᕙᓘᓐᓃᑦ ᑕᐃᒪᐃᓐᓂᕋᐃᓗᑎᒃ ᑕᐃᒪᐃᙱᓐᓂᕋᐃᓗᑎᒃ 

ᐱᑕᖃᕐᓂᖓᓂᒃ ᐅᖃᐅᓯᐅᔪᓄᑦ (ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕᒦᒃᑯᓐᓂᑦ [DFO] 

2012) ᐱᔭᐅᔪᑦ ᐃᖃᓗᒐᓱᖕᓂᐊᖅᑕᐅᔪᑦ ᐱᔾᔪᑕᐅᓪᓗᑎᒃ ᓇᓗᓇᐃᖅᑎᖁᓪᓗᒋᑦ ᐃᓱᒫᓘᑕᐅᔪᑦ 

ᑕᒪᒃᑯᐊ ᐱᕝᕕᐅᔪᑦ ᑎᑎᖅᑲᖁᑎᖏᓐᓂᒃ ᐊᒻᒪᓗ ᐱᐊᓂᒃᓯᒪᙱᑦᑐᑦ ᑎᑎᖅᑲᖁᑏᑦ ᑕᐃᑲᓂ 

ᐋᖅᑭᖑᐊᖅᑕᐅᓯᒪᔪᓂᑦ 

ᐋᖅᑭᒃᓲᑕᐅᓂᖏᓐᓄᑦ. 

 ᐊᓯᖏᑦ ᐊᑐᖅᑕᐅᖔᕈᓐᓇᖅᑐᑦ ᑕᒪᒃᑯᓄᖓ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓂᒃ (LRP) 

ᐃᓱᒪᒋᔭᐅᓯᒪᔪᑦ. ᑭᓯᐊᓂᓕ, ᐃᓱᒪᒋᓪᓗᒋᑦ ᐊᔪᕐᓇᕈᑏᑦ ᐊᒃᑐᐊᔪᑦ ᐊᑐᓕᖅᑎᑕᐅᓂᖏᑦ ᐱᔭᐅᔪᓐᓇᖅᑐᑦ 

ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓂᒃ (LRP) ᐋᖅᑭᒃᑕᐅᓯᒪᔪᑦ ᑕᒪᒃᑯᓄᖓ ᐃᖃᓗᕋᓛᖏᓐᓄᑦ ᐃᓚᐅᓪᓗᑎᒃ 

ᐃᖅᑲᓇᐃᔭᓕᖅᑎᑦᑎᓚᐅᓱᖓᖃᑦᑕᕐᓂᕐᒧᑦ, ᐊᔾᔨᒌᙱᑦᑐᑦ ᐊᕕᒃᑐᖅᓯᒪᓂᖏᑦ, ᐊᒻᒪᓗ ᐊᓯᖏᑦ ᑎᑎᖅᑲᑦ 

ᑭᒡᓕᓕᖅᓯᓯᒪᔪᑦ, ᐊᓯᖏᑦ ᑕᒪᒃᑯᐊ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP) 

ᐊᑐᖅᑕᐅᖔᕈᓐᓇᖅᑐᑦ ᐊᖏᖅᑕᐅᓚᐅᙱᑦᑐᑦ. 

 ᐱᑕᖃᙱᑦᑐᖅ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP) ᖃᐅᔨᓴᖅᑕᐅᓯᒪᔪᓂᒃ (ᐃᓚᐅᓪᓗᑎᒃ 

ᐃᖃᓗᓕᕆᔩᑦ ᐊᒻᒪᓗ ᐃᒪᕐᒥᐅᑕᓕᕆᔩᑦ ᑲᓇᑕ [DFO] 2012) ᐃᓱᒪᒋᔭᐅᓯᒪᔪᑦ ᐊᑐᖅᑕᐅᔪᓐᓇᕐᓗᑎᒃ 

ᒫᓐᓇᐅᖅ. 

 ᐱᑕᖃᖏᓐᓂᖏᓐᓄᑦ ᐱᔭᐅᔪᓐᓇᖅᑐᑦ ᐊᖏᓛᑦ ᐱᑕᖃᕐᕕᐅᓂᖄᕐᔪᒃᑐᓄᑦ (LRP), ᐊᔪᕐᓇᖅᑐᖅ 

ᓇᓗᓇᐃᔭᕆᐊᒃᓴᖅ ᓇᓕᐊᒃ ᐊᕕᒃᑐᖅᓯᒪᔪᑦ ᑕᐃᑲᓂ ᐅᔾᔨᖅᓱᕐᓗᑎᒃ ᐊᑐᖅᑕᐅᔪᓐᓇᖅᑐᑦ (PA) 

ᐋᖅᑭᒃᓱᖅᑕᐅᓯᒪᔪᑦ ᑕᒪᒃᑯᓄᖓ ᐱᑕᖃᕐᑐᓄᑦ ᒫᓐᓇ ᐃᓗᐊᓂᑦ. ᐃᒪᓐᓈᖅᑐᖅᑕᐅᔪᖅ ᐋᖅᑭᒋᐊᕈᑏᑦ ᐊᒻᒪᓗ 

ᐅᔾᔨᖅᓱᕐᓗᑎᒃ ᑲᒪᔾᔪᑏᑦ ᐊᑐᖅᑕᐅᓗᑎᒃ ᑖᒃᑯᓄᖓ ᐅᒃᑯᐃᖓᔪᓄᑦ ᐃᖃᓗᓕᕆᔾᔪᑎᓄᑦ. 

4


	June 2022 Redfish bycatch BN NWMB - Inuktitut
	ᑐᓂᔭᐅᔪᑦ ᐅᕗᖓ
	ᐆᒧᖓ
	ᖃᓄᐃᓕᐅᕐᓂᐅᓯᒪᔪᑦ
	ᐃᐳᕈ 2022-ᒥᑦ, ᐃᖃᓗᒐᓱᑦᑏᑦ, ᐃᓗᑐᓂᖓᓄᑦ ᐃᖅᑲᓇᐃᔭᖅᑏᑦ ᑕᐃᑲᙵᑦ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪ ᓄᓇᕕᒻᒥ ᑕᕆᐅᕐᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᒪᕐᕈᐃᖅᓱᖅᑐᑎᒃ ᑲᑎᓚᐅᖅᑐᑦ ᐅᖃᖃᑎᒌᓂᕐᒧᑦ ᑲᔪᓯᔪᒥᑦ ᐱᓕᕆᐊᖑᔪᒥᑦ ᐊᒻᒪ ᑐᓴᐅᒪᑎᑦᑎᓂᕐᒧᑦ. ᒫᓐᓇᕈᓘᓚᐅᖅᑐᖅ ᓄᐊᑕᐅᓯᒪᔪᑦ ᑐᑭᓯᒋᐊᕈᑎᑦᓴᓂᑦ (ᐃᓚᒍᑕᖓ 3) ᓇᓗᓇᐃᖅᓯᒪᔪᖅ ᐊᑯᓐᓂ...
	ᖃᐅᔨᓴᕐᓂᕐᒧᑦ ᐅᖃᐅᔾᔪᖅᑕᐅᓂᖅ
	ᓇᐃᓈᖅᓯᒪᔪᖅ ᑐᑦᓯᕋᐅᑎ
	2022-ᒥᑦ ᐊᐅᓚᑦᓯᓃᑦ ᑲᔪᓯᓂᖃᖁᓪᓗᒋᑦ, ᐃᒪᐃᓕᐅᖁᔭᐅᔪᑦ:
	1. ᐊᑐᐃᓐᓇᐅᑎᑦᓯᒍᒪᓂᕐᒧᑦ ᐊᑯᓂᐅᔪᒥᑦ ᖃᓄᐃᙱᓐᓂᕐᒧᑦ ᐊᒻᒪ ᐲᖅᑕᐅᓗᓂ ᖃᐅᔨᒋᐊᖅᑕᐅᒃᑲᓐᓂᕆᐊᖃᖏᓪᓗᓂ ᑖᓐᓇ ᐊᑲᐅᙱᓕᐅᕈᑕᐅᒐᔪᑦᑐᖅ ᐱᑕᖃᒐᓛᑐᐃᓐᓇᖅᑎᓪᓗᒍ ᐱᑕᖃᙱᑦᑎᐊᒻᒪᕆᑦᑎᓪᓗᒍᓗ ᓄᑖᓂᒃ ᑐᑭᓯᒋᐊᒃᑲᓐᓂᕈᑎᑦᓴᓂᒃ, ᐅᖓᕙᕆᐊᖅᑕᐅᓗᓂ ᒪᓕᒐᓖᑦ ᑕᐃᑲᓂ ᑲᓇᓐᓇᒥᑦ ᖃᐅᔨᓴᖅᑕᐅᔫᑉ ᐃᓂᖓᓂ ᐊᒻᒪ ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᐃᓂᖓᓂ ᑎᑭᓪᓗᒍ ᒫᔾᔨ 31, 2023. ᑕᒪᓐᓇ ᐃᓚᖃᓛᖅᑐᖅ ᓇᐅᑦᑎᖅᓱᒐ...
	ᐃᓚᒍᑕᖏᑦ


	Redfish appendices - INUK

